
BOSNALI VAHDETİ




Hasen ile Hüseyin şâh-ı kerem kân-ı atâ

Kuds-i zahrından anın geldi vücûde hakka

Biri şâh-ı şühedâ birisi şâh-ı ulemâ

Birisi kurs-i kamer birisi de şems-i duhâ

Sözümün mâhasalı budürür ey ehl-i safâ

Sırr-ı Hak nûr-i Muhammed Esedulah-ı Velî

Ve Aliyyün ve Aliyyün ve Aliyyün ve Ali


Hazret-i Âbid ü Bâkır şeh-i hayl-i fukarâ

İzzet-i Câ’fer-i Sâdık siper-i tîr-i kazâ

Mûsi-i Kâzım ile ol şeh-i teslîm ü rızâ

Şeh Takıy ile Nakıy tâc-ı rüûs-i fusahâ

Cümlesi nûr-i ezel vâkıf-ı sırr-ı Tâhâ

Sırr-ı Hak nûr-i Muhammed Esedullah-ı Velî

Ve Aliyyün ve Aliyyün ve Aliyyün ve Ali

Vahdeti seyf-i Hudâ katil-i ashâb-ı cahîm

Askerî’dir ki anındır yine cennât-ı naîm

Mehdi-i devr-i zaman vâkıf-ı esrâr-ı kadîm

Hazret-i Fazl-ı Hudâ kâşif-i Kur’ân-ı azîm

Nokta-i evvel ü âhır suhan-i Rabb-i kerîm

Sırr-ı Hak nûr-i Muhammed Esedullah-ı Velî

Ve Aliyyün ve Aliyyün ve Aliyyün ve Ali

— Terci-i bend —




Baş çeküp burc-i felekten yine rûz-i ezelî

Doğdu hurşîd-i kemâl-i ezel-i Lemyezelî

Menzil idindi meğer hâne-i burc-i hameli

Şem’-i bahtın uyarub eyledi rûşen Zühal’i

Gün gibi şu’le salub âleme ilm ü ameli

Alemi altına aldı kamu nûr u zıleli

Bin güneş doğsa bulunmaz anın asla bedeli

Bir nazarda edüb âsûde niçe kûr u şeli

Döşeyüb hân-i velâyetle kerâmâtı eli

Hak çırağın uyarub eyledi izhâr celî

